
Broj: 04-3-100-1/2025 
Sarajevo, 2.12.2025. godine 
 
Na osnovu članka 8. Statuta Fondacije za bibliotečku djelatnost V broj: 539/08, 02-111/09, 02-
178/09 i 04-3-82/2020, članka 30. Pravilnika o procedurama i kriterijima za izbor korisnika i 
dodjelu sredstava Fondacije za bibliotečku djelatnost broj 04-1-93/2025 od 30.10 2025. godine 
(„Službene novine Federacije BiH“, broj: 90/25), te u skladu s Odlukom o raspisivanju Javnog 
poziva za izbor predsjednika i članova žirija za vrednovanje projekata Fondacije za bibliotečku 
djelatnost za 2025. godinu broj: 04-3-100/2025 od 21.11.2025. godine, Upravni odbor 
Fondacije za bibliotečku djelatnost objavljuje: 
 
 

JAVNI POZIV 
za izbor Predsjednika i članova Žirija za vrednovanje projekata pristiglih na 

Javni natječaj za izbor korisnika sredstava Fondacije za bibliotečku djelatnost za 
2025. godinu 

 
 
 
I. PREDMET JAVNOG POZIVA 
 

Objavljuje se Javni poziv za izbor Predsjednika i dva (2) člana Žirija koji će, kao stručno i 
povremeno tijelo Fondacije, provoditi postupak stručnog ocjenjivanja, vrednovanja i bodovanja 
projekata pristiglih na Javni natječaj za izbor korisnika sredstava Fondacije za bibliotečku 
djelatnost za 2025. godinu. 
 
Žiri je odgovoran za objektivno i stručno vrednovanje prijava, izradu prijedloga odluke o izboru 
korisnika sredstava i dostavljanje izvješća o radu Upravnom odboru Fondacije. 
 
Odluku o imenovanju Žirija donosi Upravni odbor Fondacije, a potvrđuje Federalni ministar 
kulture i športa. 
 
II. SASTAV I MANDAT ŽIRIJA 
 

Žiri se sastoji od tri (3) člana: predsjednika i dva člana. 
 
Predsjednika Žirija imenuje Upravni odbor Fondacije iz reda izabranih članova. 
 
Mandat Žirija traje od dana konstituiranja do završetka postupka vrednovanja i dostave 
prijedloga odluke Upravnom odboru Fondacije. 
 
Žiri je za svoj rad odgovoran Upravnom odboru Fondacije i Federalnom ministru kulture i 
športa. 

III. UVJETI ZA IMENOVANJE 
 
1. Opći uvjeti: 
 
Kandidat za predsjednika ili člana Žirija mora ispunjavati sljedeće opće uvjete: 
 

 da je državljanin Bosne i Hercegovine; 

 da ima punu poslovnu sposobnost; 

 da posjeduje opći društveni i profesionalni ugled; 

 da nije član Upravnog odbora Fondacije, niti osoba koja na bilo koji način učestvuje u 
pripremi natječaja Fondacije; 

 da nije podnositelj prijave na Javni natječaj Fondacije u tekućoj godini, niti autor, 
koautor, nositelj ili član tima bilo kojeg prijavljenog projekta; 

 da protiv njega nije vođen disciplinski ili kazneni postupak koji bi ga činio nedostojnim 
za obnašanje javne funkcije. 

 
2. Posebni uvjeti 

 
Kandidat treba imati: 

 visoko obrazovanje (VII stepen / najmanje 180 ECTS bodova); 
 
Poželjno je da kandidat posjeduje i: 

 iskustvo u ocjenjivanju projekata, učestvovanju u komisijama, stručnim vijećima ili 
drugim tijelima iz oblasti kulture. 

 
IV. NESPOJIVOST I SUKOB INTERESA 
 

Član Žirija ne može biti osoba koja: 
 

 je zaposlena ili angažirana kod podnositelja prijave; 

 ima finansijski, profesionalni, poslovni ili porodični odnos sa podnositeljem prijave; 

 ima bilo kakav interes koji može utjecati na nepristranost ocjenjivanja; 

 se nalazi u bilo kojoj situaciji koja može stvoriti osnovanu sumnju u nezavisnost i 
objektivnost. 

 

Svaki član prije početka rada potpisuje Izjavu o nepristranosti, povjerljivosti i nepostojanju 
sukoba interesa, a Upravni odbor vodi evidenciju o svim izjavama. 
 
U slučaju utvrđenog sukoba interesa, član se razrješava dužnosti, a na njegovo mjesto 
imenuje se novi član uz potvrdu Federalnog ministarstva kulture i športa. 
 
V. POTREBNA DOKUMENTACIJA 
 

Uz prijavu, kandidat je dužan dostaviti sljedeće dokumente: 
 

1. Popunjena i potpisana prijava, sastavljena u slobodnoj formi, sa osnovnim ličnim 
podacima i naznakom pozicije na koju se kandidat prijavljuje, koja se dostavlja 
isključivo u elektronskoj formi; 

2. Biografija (CV) s adresom, kontakt telefonom i e-mail adresom; 
3. Ovjerenu kopiju diplome o stečenom visokom obrazovanju; 
4. Uvjerenje o državljanstvu (original ili ovjerena kopija, ne starija od 6 mjeseci); 
5. Dokaz o prebivalištu (CIPS prijava ili ovjerena kopija osobne iskaznice); 
6. Kopiju transakcijskog računa (ugovor s bankom ili potvrda banke). 

Nepotpune, neblagovremene ili netočno popunjene prijave neće se uzimati u razmatranje. 
 
VI. POSTUPAK IZBORA I OCJENJIVANJA 

 
Upravni odbor Fondacije razmatra pristigle prijave i ocjenjuje ih u skladu sa kriterijima 
utvrđenim ovim Javnim pozivom. 
 
Prilikom ocjenjivanja uzimaju se u obzir: 
 

 relevantne kvalifikacije i iskustvo; 

 preporuke i reference. 
 
Na osnovu izvršene procjene, Upravni odbor donosi Odluku o imenovanju predsjednika i 
članova Žirija, koja se dostavlja Federalnom ministru kulture i športa radi potvrđivanja. 
 
Upravni odbor donosi Odluku o imenovanju predsjednika i članova Žirija, koju potvrđuje 
Federalni ministar kulture i športa. 
 
VII. OBVEZE I ODGOVORNOSTI ŽIRIJA 
 

Žiri je dužan u utvrđenom roku preuzeti svu natječajnu dokumentaciju i sudjelovati u radu u 
punom sastavu. 
 
Žiri donosi prijedlog odluke o izboru korisnika sredstava konsenzusom, a u slučaju 
nemogućnosti – većinom glasova. 
 
Potpisani zapisnik i prijedlog odluke dostavljaju se Upravnom odboru Fondacije u 
predviđenom roku. 
 
Članovi Žirija ne smiju davati izjave u javnosti o toku postupka, sadržaju prijava, prijedlozima 
niti rezultatima prije objave konačne odluke. 
 
Predsjednik i članovi Žirija primaju naknadu za rad sukladno važećoj Uredbi o načinu 
osnivanja i utvrđivanju visine naknade za rad radnih tijela osnovanih od strane Vlade 
Federacije Bosne i Hercegovine i rukovoditelja federalnih organa državne službe, a visina 
naknade odredit će se posebnim rješenjem. 
 
VIII. ROK I NAČIN PODNOŠENJA PRIJAVA 
 

Rok za podnošenje prijava iznosi 8 (osam) dana od dana objave ovog Javnog poziva, a istječe 
zaključno s danom srijeda, 10.12 2025. godine. 
 
Prijave s potpunom dokumentacijom dostavljaju se isključivo putem pošte (s datumom 
poštanskog pečata najkasnije osmog dana od objave) na adresu: 
 
 

FONDACIJA ZA BIBLIOTEČKU DJELATNOST 
Obala Maka Dizdara 2, 

71000 Sarajevo 
(s naznakom: „Prijava na Javni poziv za izbor Predsjednika i članova Žirija za 
vrednovanje projekata pristiglih na Javni natječaj za izbor korisnika sredstava 

Fondacije za bibliotečku djelatnost za 2025. godinu“) 
 

 


